
  حازم شومان


  
  جميع مشاكل الحياة كلها وجميع مشاكل البشرية الله سبحانه وتعالى لخصها في كلمة واحدة وهي وما قدروا الله حق قدره. ان الناس مش عارفة من هو الله. ان الناس مش قادرة تتعامل مع الله بقدر الله. سبحانه وتعالى

  لو يقول لك معرفة الناس كنوز. طب معرفة الله. اسم الله الاول والاخر. الاول والاخر. الملحدين بالنسبة لهم الاول مش ربنا امال الاول الاول الصدفة. الاول الطبيعة ما عندهمش كان الله ولم يكن شيء معه. الاسم ده بيخلي قلبك ما يشوفش الاسباب. ما يشوفش المخلوق ما يشوفش

  تخطيطك ما تشوفش سعيك ما يشوفش تفكيرك. لان لو ما جتش من عند ربنا الاول مش هتيجي. الاسم ده بيعرفك ان ربنا ما يقبلش ابدا معاملة درجة تانية. الاسم ده بيعيد ترتيب اولوياتك في الحياة مرة تانية. بيعرفك ان الشباب اللي عايش الوقت اول ما يصحى من النوم اول

  اول حاجة يعملها يفتح الواتس واخر حاجة قبل ما ينام ينام على صفحة الفيس بتاعته. يتبقى له اول غير ربنا واخر غير ربنا. فحياته كلها باظت. في حياته كلها اتملى التعاسة وفشل. الاسم ده بيعيد لك ترتيب اولوياتك تاني. الاسم ده بيصلح لك تفكيرك. وبيصلح لك مشاعرك في الحياة

  تخليك تتعلم التفكير الجزري زي لما تيمور لانك اتقال له من انت؟ تيمون لانك لما اجتاح الامة الاسلامية. فواحد من المسلمين بيقول له من انت؟ قال له انا غضب الرب اسم الله الاول. والاخر بيفهمك المشاكل اللي في حياة الشباب الوقتي كلها. سببها ايه

  مأخرنا ربنا لما ربنا ما بقاش الاول في حياتك. لما اخرنا ربنا سبحانه وتعالى. لما الصحابة قدموا الغنيمة في احد اتهزموا. لما الصحابة قدموا النظر القوة العددية في حنين اتهزموا. كل حياة انسان ربنا مش الاول فيها. في بداية اي نجاح في حياته. وربنا

  مش الاخر فيها المقصد الاعلى لحياته. حياة مليانة فشل. اسم الله الاول والاخر بيعرفك ان ربنا هو الفرصة الوحيدة. ما لكش امل غير فيه ربنا هو الامل الوحيد. عارف يعني ايه الاول والاخر؟ بالتعبير العامي كده يعني الكل في الكل. يعني الكل في الكل عشان كده سيدنا يوسف لما جو له

  السجن بيقولوا له الملك عايزة ارجع الى ربك. ده فعل ربك مش خايف من مأمور السجن. مش خايف انك في مكان اصلا سيطرة الظالمين اللي مهمين عليه. ربنا والاول والاخر. اللي عارف يعني ايه الاول والاخر ما يتلهفش على باب مخلوق. لانه عارف ان كل البشر بيجزيهم. كل

  الاسباب بك زيرو. ازاي ؟ كل ده تسخير من الله سبحانه وتعالى. انما ربنا هو الاول والاخر. عشان كده ربنا يقول لك كل يوم هو في شأن هو هو بس. ما حدش يقدر يتصرف في امور الكون غيره. عشان كده ربنا قال لك هو الاول والاخر. هو بس. والبشر بك زيرو

  يعني ايه؟ الاول والاخر في القدر. ان كل قدر حتى الابتلاءات هو الابتلاءات ربنا الاول فيها اه. بس المعنى ده مش حلو. انك تقول لي ان ربنا والاول في الابتلاء لا يا اخواننا يعني تخيل عربية بي ام جميلة جدا. تحفة عاملين فيها فرامل ليه؟ ده انا جايب العربية دي عشان اطير وانطلق عاملين فيها

  فرامل ليه؟ اهو بالزبط كده من غير الفرامل دي انت هتموت حتما حتما لو ركبتها. الدنيا ربنا جابك عشان تعيش سعيد وعشان تفرح. طب فيه ابتلاءات ليه الدنيا مش كلها نعم ليه ؟ الابتلاءات دي للفرامل الربانية. اللي لو مش موجودة في الدنيا ولا واحد مننا كان زمانه في الجامع دلوقتي. لا انا ولا انتم اصلا

  دي الفرامل اللي لما بتيجي تبعد عن ربنا ربنا بيوقفك بها. عشان ترجع لربنا تاني. كلمة الاول دي محور في حياتك. ما عدش يبقى في كسل ليه ؟ لانك تفتكر الامر الاول قبل القبر. يبقى فيه دعاء ليه ؟ لان عارف انها الاول لازم تيجي من عند ربنا. تفكر

  غير جزري ولو شاء الله لسلطهم عليكم. هو ربنا سلط علينا امريكا ليه؟ هو ربنا سلط على الدول الاسلامية حكام زلمة ليه؟ هو ربنا سلط علينا الصليبيين زمان ليه ؟ هو ربنا سلط علينا اليهود ليه ؟ هو ربنا سلط علينا الحكام اللي اللي يدسونا واللي واللي بيعملوا

  ليه ؟ ربنا الاول شف ليه ؟ شف الاول ايه المشكلة اللي انت عملتها. خلت ربنا يسيب الزالمين عليك. بعد ما كان حظك منهم. شف الاول القصة سببها ايه. ربنا الاول سبحانه وتعالى. الاول والاخر في القدر. مش بس في القدر

  كل حاجة لها اول واخر. لما اقول لك يا عم هات آآ انا عارف اولك من اخرك ايه. انا عارف انما ربنا اول قبل كل اول. واخر بعد كل اخر

  فاي مخلوق عظمته لها حدود له اول من اخر. ولكن ربنا سبحانه وتعالى عظمته بلا حدود

